МДҰ-дағы инклюзивті білім беру
Инклюзивті білім беру мыналарды көздейді:
-  ерекше білім беру қажеттіліктері бар балаларды қарапайым білім беру ұйымында оқыту. Бұл ретте бала арнайы көмек алуы тиіс; 
-  әрбір баланы оның мүмкіндіктеріне сәйкес келетін білім беру бағдарламасы арқылы білім беру процесіне тарту; 
-  жеке білім беру қажеттіліктерін қанағаттандыру, арнайы жағдайларды қамтамасыз ету.
[bookmark: _GoBack]Мектепке дейінгі ұйымдағы инклюзивті білім беру балаларға қажетті түзету-педагогикалық және медициналық-әлеуметтік көмек көрсетуге, ата-аналарды консультациялық көмектің қамтамасыз етілуіне, қоғамды ерекше білім беру қажеттіліктері бар баланы қабылдауға дайындауға мүмкіндік береді.
Міндеттері:
· балалардың физикалық және психикалық денсаулығын қорғау және нығайту (соның ішінде эмоционалдық саулығын); 
· психофизиологиялық және басқа да ерекшеліктеріне қарамастан, мектепке дейінгі балалық шақ кезеңінде әрбір баланың толыққанды дамуына тең мүмкіндіктерді қамтамасыз ету; 
· балалардың жас және жеке ерекшеліктері мен бейімділіктеріне сәйкес қолайлы даму жағдайларын жасау, әрбір баланың қабілеттері мен шығармашылық әлеуетін дамыту; 
· мектепке дейінгі білім беру бағдарламалары мазмұнының және ұйымдастыру формаларының вариативтілігі мен әртүрлілігін қамтамасыз ету, балалардың білім беру қажеттіліктерін, қабілеттері мен денсаулық жағдайын ескере отырып, әртүрлі бағыттағы бағдарламаларды қалыптастыру мүмкіндігін қамтамасыз ету; 
· балалардың жас, жеке, психологиялық және физиологиялық ерекшеліктеріне сәйкес келетін әлеуметтік-мәдени ортаны қалыптастыру.

Білім беру бағдарламаларын әзірлеу кезінде мыналарды ескеру қажет:
· білім беру қызметін әрбір баланың жеке ерекшеліктері негізінде құру; 
· балалар мен ересектердің өзара әрекеттестігі мен ынтымақтастығына ықпал ету, баланы білім беру процесінің толыққанды қатысушысы ретінде мойындау; 
· баланың әртүрлі қызмет түрлеріндегі танымдық қызығушылықтарын қалыптастыру; 
· жағдайлардың, талаптар мен әдістердің жас ерекшелігіне және даму ерекшеліктеріне сәйкестігі.
· Қызметтің маңызды қағидаттарының бірі – ата-аналар, педагогтер, медицина қызметкерлері және балаларға арналған жеке дамыту бағдарламаларын құру тобы арасындағы бірлескен және өзара толықтырушы серіктестік қарым-қатынас болып табылады.
Әрбір балаға арналған ЖДБ (жеке дамыту бағдарламасы) мамандар тобы тарапынан әзірленген алгоритм бойынша құрылады.
· Топ құрамына мыналар кіреді:
тәрбиешілер – сауалнамалар кешені арқылы ата-аналар, бала және оның қажеттіліктері туралы ақпарат жинауды жүзеге асырады;
педагогтер – белгілі бір пән бойынша даму деңгейін анықтап, пән бойынша бағдарлама құрады;
психолог – көру арқылы қабылдау, есте сақтау, зейін, ойлау, қарым-қатынас дағдылары, коммуникативтік көрсеткіштердің дамуы бойынша тереңдетілген психологиялық тексеру жүргізеді;
дене шынықтыру нұсқаушысы – баланың қимыл-қозғалыс аппаратының дамуына арналған ортаны ұйымдастырады;
логопед – сөйлеу тілінің дамуын түзетуді жүргізеді;
ата-аналар – баланы оқыту мен тәрбиелеуге арналған бағдарламаны құрудың теориясы мен тәжірибесінің орталығында болады.
Отбасының басты мақсаты – балаға қиындықтарды жеңуге көмектесу, сондықтан пікірлес мамандар тобы ата-аналардың бұл қиындықтарды жеңе алатынына сенім ұялатады.


Қызмет бағыттары

Ерекше білім беру қажеттіліктері бар балаларды қолдаудың негізгі бағыттарын әзірлеу:
 Ерекше білім беру қажеттіліктері бар балаларды қолдаудың негізгі бағыттары:
 Отбасыларға әлеуметтік қолдау (отбасымен өзара әрекеттесу жүйесі):
· отбасының қажеттіліктері мен әлеуметтік жағдайларын зерделеу; 
· мектепке дейінгі қоғамдастықта толерантты қарым-қатынасты қамтамасыз ету; 
 Бала мен отбасына психологиялық қолдау:
· психикалық денсаулықты қорғау және нығайту; 
· әрбір ерекше қажеттілігі бар баланы тереңдетілген психологиялық тексеру (танымдық, жеке даму деңгейін, коммуникативтік дағдыларын анықтау); 
· арт-терапия әдістерін енгізу; 
· баламен және оның отбасы мүшелерімен психопрофилактикалық және психокоррекциялық көмек көрсету; 
· тұлғалық дамуға және оқу іс-әрекетіне дайындыққа жағдай жасау. 
 Педагогикалық қолдау:
· білім беру салалары (белсенділік орталықтары) арқылы мақсатты даму мен оқытуға жағдай жасау; 
· әрбір балаға жеке дамыту бағдарламаларын (ЖДБ) құрастыру (бағдарлама алгоритмі қоса беріледі); 
· ата-аналарды баламен өзара әрекеттесудің педагогикалық технологияларына үйрету. 
 Медициналық қолдау:
· қажет болған жағдайда тар бейінді мамандардың тексеруі; 
· әр баланың денсаулығын сақтау бойынша түзету ұсыныстары;

